
Inatsisartut suleriaasianni § 37, imm. 1 naapertorlugu, matumuuna Naalakkersuisunut
imaattunik apeqquteqarpunga:

Naalakkersuisunut apeqqutit:

1. Innuttaasorpassuit kommuninut pisortanillu immikkoortortaqarfinniit
saaffiginnissutiminnik erseqgittumik akineqarneq ajornerat
akuersaarneqarsinnaasoq Naalakkersuisut isumagarpat — innuttaasullu inatsisitigut
isumannaatsuunissaat nukittorsarniarlugu Naalakkersuisut sunik suliniuteqarpat,
tassuunakkut innuttaasut suliassat suliarineqartarnerat pillugu inatsimmi
piumasaqgataasoq malillugu piffissap akuerineqarsinnaasup iluani
akissutissarsisarniassammata?

2. Innuttaasorpassuit sullinnegarnerlullutik misigisimapput, innuttaasorpassuimmi
pisortanit akissutissarsinngitsoortarlutillu kingusippallaartumik akineqgartarput,
tamannalu toqgqissisimanaranilu uippakajaarnarpoq aamma pisinnaatitaaffinnik
annaasaqaataalluni. Kommunit pisortanilu immikkoortortaqarfiit akinissaminnut
piffissarititaasup gqaangerneqannginnissaannut Naalakkersuisut erseqqissumik
qulakkeerinninnissamut ganogq iliussappat — aamma ganoq innuttaasunut
akissutissarsineq ajortunut maalaaruteqarsinnaanerminnut periarfissamik
ilumoortumik imaluunniit suliap suliareqqinneqarnissaanut
kinguarsarnegaqginngitsumik Naalakkersuisut qulakkeerinninniarpat?

(Inatsisartunut ilaasortaq Jens Napatok’, Naleraq)

Tunngavilersuutit:
Innuttaasut kommuninut imaluunniit pisortat suliffeqarfiutaannut allanut
saaffiginnikkaangamik akineqanngisaannaraangamillu itisuumik soriarsinnaajunnaarnermik
misigilersitsisarput. Amerlasoorpassuit misigisarpaat:

e saaffiginnissutitik tamaannartartut

e arlaannaalluunniit akisussaaffimmik tigusisogarneq ajorpoq

e utaqgginerminni ajornartorsiutaat alliartortarput

e nalusarpaat kimit ikiornegassanerlutik

e ilumoorunneqarneq ajorput

Innuttaasut pisuussutiginngilaat — atagatigiimmiguna aaqgissuussinermit
akisussaaffiginegartoq. Innuttaasut gaammaterpassuarni imaluunniit ukiorpassuarni
akinegarneq ajorput makku pillugit:

e inegarneq

e isumaginninnermit ikiorsiissutit

e meeqqganut suliat

e suliffissaaleqisunut ikiorsiissutit

e atuarfimmiimmikkut pisariagartitsineq

e inuunermilu agqusaakkanik ajuallannartuni ikiorserneqarnissaq

Pisortat akinngikkaangata innuttaasup pisinnaatitaaffini tatiginninnilu kiisalu inuunerminik
aqutsinini annaasarpai.

Tamanna suleriaaseq inunnik tunniutiinnartunik ikiortissaganngitsutullu misigisunik
kiserliortunillu pilersitsisarpog.

Apeqqutiginegartut ullut suliffiusut qulit (10) iluanni allakkatigut akineqareersimanissaat
piumasarineqgarpog. Ogaatsinik nutserisimanermi paatsuungasogassatillugu kalaallisut
allassimasoq aallaaviginegassaaq.



